
Annotatsiya. Ushbu maqolada milliy va xorijiy jinoyat-protsessual qonunchilikning tarixi, jinoyat 
ishlarini soddalashtirilgan tartibda yuritishning oʻziga xos jihatlari ko‘rib chiqilgan. Oʻzbekistonda 
islohotlarning dolzarb boʻgʻini boʻlgan qonun ustuvorligini taʼminlash, sud-huquq tizimini isloh etish, 
fuqarolarning huquq va manfaatlarini himoya qilish borasida strategik qadamlar tashlanmoqda. 
Shubhasiz, bu oʻzgarishlar xalq manfaatlari yoʻlida olib borilayotgan amaliy ishlarning ifodasidir. Bu 
qoida ham joriy yilning 1-mayida qonuniy kuchga kirgan yangi tahrirdagi Oʻzbekiston Respublikasi 
Konstitutsiyasida mustahkamlangan. Oʻzbekiston Respublikasi Prezidenti Sh.M.  Mirziyoyev taʼkid
laganidek, yangilangan Konstitutsiya mamlakatimizning uzoq muddatli taraqqiyot strategiyalari, 
umuman yurtimiz va xalqimizning ertangi farovon hayoti uchun mustahkam huquqiy asos hamda 
ishonchli kafolat yaratishi lozim. Shuningdek, ushbu maqolada jinoyat-protsessual huquqning asosiy 
prinsiplaridan biri bo‘lgan tortishuv prinsipi yuzasidan ayrim huquqshunos olimlarning fikr va 
mulohazalari, bugungi kunda katta muvaffaqiyat bilan qo‘llanadigan yangi institut, jinoyat ishlarini 
soddalashtirilgan tartibda yuritishning yaqqol misoli bo‘lgan aybga iqrorlik institutini milliy jinoyat 
protsessiga qo‘llashning ayrim jihatlari, birinchi instansiyada ish yuritish, apellatsiya va kassatsiya, qayta 
kassatsiyaning ish yuritish masalalari, olimlarning ilmiy-nazariy qarashlari va jinoyat sudlov ishlari 
yuritishni soddalashtirish tartibi yuzasidan taklif va tavsiyalar berilgan.

Kalit soʻzlar: jinoyat ishini qoʻzgʻatish, huquq, erkinlik, jabrlanuvchi, ayblanuvchi, odil sudlov, sud, 
jinoyat ishlari, soddalashtirish, jinoyat-protsessual, qadr-qimmati, huquq-tartibot, hukm.

ИСТОРИЯ УГОЛОВНО-ПРОЦЕССУАЛЬНОГО ЗАКОНОДАТEЛЬСТВА  
РEСПУБЛИКИ УЗБEКИСТАН

Тулаганова Гулчехра Захитовна,
доктор юридических наук, профессор кафедры

«Уголовно-процессуальное право» 
Ташкентского государственного юридического университета

Аннотация. В данной статье будет рассмотрена история отечественного и зарубежного 
уголовно-процессуального законодательства, особенности ведения уголовных дел в упрощенном 
порядке. В Новом Узбекистане предпринимаются стратегические шаги по обеспечению 
верховенства закона, реформированию судебно-правовой системы, защите прав и интересов 
граждан, являющихся актуальным звеном реформ. Данное положение также закреплено в 
Конституции Республики Узбекистан, вступившей в законную силу 1 мая текущего года. Как 
подчеркнул Президент Республики Узбекистан Ш.M.  Мирзиёев, обновленная Конституция 
должна создать прочную правовую основу и надежную гарантию долгосрочных стратегий 

развития страны, завтрашнего благополучия страны и народа в целом. Также в этой статье 
рассмотрены взгляды и мнения некоторых ученых-юристов по поводу принципа оспаривания – 
одного из основных принципов уголовно-процессуального права, нового института, который с 
большим успехом применяется сегодня, некоторые аспекты применения института признания 
вины к национальному уголовному процессу, который является ярким примером упрощенного 
ведения уголовных дел, делопроизводства в первой инстанции, апелляции и кассации, 
делопроизводства в повторной кассации и т. д. и упрощения уголовного судопроизводства.

Ключевые слова: обвинение, закон, свобода, потерпевший, обвиняемый, правосудие, суд, 
уголовные дела, упрощение, уголовный процесс, достоинство, правопорядок, приговор.

HISTORY OF CRIMINAL PROCEDURAL LEGISLATION  
OF THE REPUBLIC OF UZBEKISTAN

Tulaganova Gulchehra Zakhitovna,
Tashkent State University of Law,

Professor of the Department  
of Criminal Procedure Law, DSc of Law

Abstract. This article will consider the history of domestic and foreign Criminal procedural 
legislation and the peculiarities of conducting criminal cases in a simplified manner. Strategic steps 
are being taken in the new Uzbekistan to ensure the rule of law, reform the judicial and legal systems, 
and protect the rights and interests of citizens, who are an actual link to reforms. This provision is also 
enshrined in the Constitution of the Republic of Uzbekistan, which entered into force on May 1 of this 
year. As the President of the Republic of Uzbekistan, Sh.M.Mirziyoyev stressed, the updated Constitution 
should create a solid legal basis and a reliable guarantee of the long-term development strategies of the 
country and the future well-being of the country and the people as a whole. This article also examines 
the views and opinions of some legal scholars on the principle of challenge, one of the basic principles of 
Criminal procedure law, a new institution that is being used with great success today, some aspects of the 
application of the institute of admission of guilt to the national criminal process, which is a vivid example 
of simplified criminal proceedings, office work in the first instance, appeals and cassation, record-keeping 
in repeated cassation, etc., and simplification of criminal proceedings.

Keywords: prosecution, law, freedom, victim, accused, justice, court, criminal cases, simplification, 
criminal process, dignity, law and order, sentence. 

yat hisoblanadigan insonparvar demokratik, 
dunyoviy davlat, ochiq va adolatli jamiyatni 
barpo etish bugungi kunning eng dolzarb ma-
salalaridan biri hisoblanadi. 

2022–2026-yillarga moʻljallangan taraqq
iyot strategiyasida Jinoyat, jinoyat-protses-
sual va jinoyat ijroiya qonunchiligini tako-
millashtirish siyosatini izchil davom ettirish, 
jinoiy jazolar va ularni ijro etish tizimiga 
insonparvarlik tamoyilini keng joriy etish, 
davlat organlari va mansabdor shaxslar
ning faoliyati ustidan samarali sud nazora-
tini oʻrnatish hamda fuqaro va tadbirkorlik 
subyektlarining odil sudlovga erishish dara-

Kirish
Oʻzbekiston Respublikasida 2023-yil 

30-aprelda oʻtkazilgan umumxalq referen-
dumida tasdiqlangan va kuchga kirgan yan-
gi tahrirdagi Konstitutsiyaning 1-moddasida 
Oʻzbekiston suveren, demokratik, huquqiy, 
ijtimoiy va dunyoviy davlat ekanligi mustah-
kamlandi. Bunday davlatda haqiqat va adolat 
har sohaning asosiy mezoni boʻlmogʻi lozim. 
Hozirda respublikamizdagi barcha qonun 
va qonunosti meʼyorlarini yangi tahrirdagi 
Konstitutsiyaga muvofiqlashtirish jarayon-
lari boshlandi. Demak, inson, uning hayoti, 
erkinligi, shaʼni va qadr-qimmati oliy qadri-

jasini oshirish ustuvor yoʻnalish sifatida bel-
gilangan. 

Yangi Oʻzbekistonda islohotlarning dol-
zarb boʻgʻini boʻlgan qonun ustuvorligini 
taʼminlash, sud-huquq tizimini isloh etish, 
fuqarolarning huquq va manfaatlarini himoya 
qilish borasida strategik qadamlar tashlan-
moqda. Shubhasiz, bu tub oʻzgarishlar xalq 
manfaatlari yoʻlida olib borilayotgan amaliy 
ishlarning ifodasidir. Bu qoida ham joriy yil
ning 1-mayida qonuniy kuchga kirgan yangi 
tahrirdagi Oʻzbekiston Respublikasi Konsti-
tutsiyasida mustahkamlangan. 

Oʻzbekiston Prezidenti Sh.M. Mirziyoyev  
taʼkidlaganidek, yangilangan Konstitutsiya 
mamlakatimizning uzoq muddatli taraqqi
yot strategiyalari, umuman, yurtimiz va 
xalqimizning ertangi farovon hayoti uchun 
mustahkam huquqiy asos hamda ishonchli 
kafolat yaratishi lozim [1]. 

Material va metodlar
Tadqiqotda jinoyat protsessida ishtirok-

chilar masalasi bo‘yicha qonunchilik nor-
malari va huquqshunos olimlarning ilmiy- 
nazariy qarashlaridan foydalanildi hamda 
qiyosiy-huquqiy usul, tahlil, sintez, kuzatish, 
umumlashtirish, induksiya va deduksiya 
metodlari qoʻllandi.

Tadqiqot natijalari
Jinoyat-protsessual qonunchilikning ta

rixi uzoq oʻtmishga borib taqaladi. Tarixiy 
qonunlar hozirgi JPKga shaklan oʻxshash 
boʻlmasa-da, ularda jinoyat ishlarini yuritish 
tartibi, jinoyatlarning oldini olish choralari, 
jazo tizimi aks ettirilgan. Bu davrda soʻzga, 
uning ilohiy kuchiga katta ahamiyat beril-
gan. Fikrimizcha, bizning qonunlarimizda 
ham “soʻz berish”, “vaʼda” kabi choralar koʻrib 
chiqilishi lozim. 

Qariyb oʻn toʻrt asr amal qilib kelgan 
shariat qonunlarida hozirgi jinoyat sud-
lov ishlarini yuritishning baʼzi koʻrinishlari 
uchraydi – jabrlanuvchining arizasiga koʻra 
ish qoʻzgʻatish, ishni yakka tartibda koʻrish, 
ishlarni qozi va biylik sudlarida muhoka-
ma qilish va h.k. Lekin bu qonunlarga koʻra 

surishtiruv va dastlabki tergov oʻtkazilma-
gan. Shariat qonunlari rivojiga yurtda hukm
ron boʻlgan podshohlar katta taʼsir koʻrsat-
gan. Ayniqsa, buyuk bobokalonimiz Amir 
Temur davrida jinoyat sudlov ishlari ancha 
demokratik tusga ega boʻlgan. 

Taʼkidlash joizki, oʻsha davrlarda jabrla
nuvchi va ayblanuvchini qozi huzurida 
yarashtirish keng ommalashgan. Toʻgʻri, bi-
zning qonunchiligimizga ham 2001-yilda 
yarashuv instituti kiritildi. Lekin, fikrimizcha, 
hozirgi yarashuv instituti ancha murakkab, 
chunki ish jinoyat ishini qoʻzgʻatish, surishti-
ruv va dastlabki tergov bosqichlaridan keyin 
sudda hal etiladi. Bizningcha, yarashuvning 
ancha oddiy shakli – ishni sudga chiqarmas-
dan surishtiruvchi va tergovchi huzurida 
tomonlarni yarashtirish instituti joriy qilin-
mogʻi lozim. 

1867-yilda Turkiston chor Rossiyasi to-
monidan istilo qilinganidan keyin hududda 
prokuratura, surishtiruv va dastlabki tergov 
organlari paydo boʻla boshlagan.

1917-yil oktyabr toʻntarishidan keyin 
Turkistonda birinchi yozma qonunlar – “Sud-
lar toʻgʻrisida”gi dekret, RSFSRning 1922– 
1923-yillardagi JPKlari amal qila boshlagan. 

Oʻzbekistonning birinchi JPK 1926-yilda 
qabul qilingan va aytish mumkinki, u oʻzidan 
keyingi JPKdan ancha mukammal boʻlgan.

Oʻzbekistonning 1929-yilda qabul qilin-
gan ikkinchi JPKda davlat manfaatlarining 
shaxs manfaatlaridan yaqqol ustunligi se-
zilib turadi. Qonunning ixchamligi, tergov 
harakatlari oʻtkazish tartibi oʻrin olmagan-
ligi, oʻsha vaqtlarda urf boʻlgan soddalashti
rish siyosatiga haddan ziyod e’tibor beril-
ganligi oxir-oqibatda inson huquqlari bu-
zilishi, ommaviy qatagʻonlar, sudsiz hukm 
qilish kabi salbiy holatlarga keng yoʻl ochib 
bergan.

Lekin bugungi kunda soddalashtirilgan 
tartibda ish yuritishga oʻtish imkoniyatlari 
mavjud. Chunki bizdagi siyosiy tuzum ham, 
demokratik muhit ham bunga imkon bera-
di. Soddalashtirilgan tartibda ish yuritishda 

tejamkorlikning afzal tomonlari namoyon 
boʻladi: surishtiruv va tergov apparati ortiq-
cha vazifalardan ozod boʻladi; ish boʻyicha 
koʻp marotabalab chaqiriladigan shaxslar 
soni qisqaradi; moddiy mablagʻlar tejaladi. 

Murakkab boʻlmagan, kam ahamiyatli ish-
larda jinoyat protsessining ayrim bosqichla-
rini chetlab oʻtish, yaʼni soddalashtirilgan 
tartibda ish yuritishning yana bir ijobiy jihati 
uning oddiyligidir yoxud bosqichni qisqarti
rish orqali jinoyat sudlov ishlari oddiyla-
shadi. Bu esa protsessning demokratlashuvi-
ga olib keladi. 

 Oʻzbekistonning 1959-yilda qabul qilin-
gan JPKni avvalgilariga qaraganda ancha mu-
kammal deyish mumkin. Lekin bu qonunda 
ham davlat manfaatlarining ustunligi, oʻsha 
davrdagi hukmron mafkuraning taʼsiri yaqqol 
sezilib turadi. Unda jinoyat protsessining 
prinsiplari kam ahamiyatli meʼyorlar bilan 
niqoblangan, sud muhokamalarida tortishuv
ga oʻrin berilmagan, yaʼni sud ham ayblov 
tarafini tashkil etgan. Himoyachilar ishda for-
mal tarzda ishtirok etganlar. JPKning yozilish 
tartibida ham qonunchilik texnikasiga rioya 
etilmaganligi koʻzga tashlanadi (masalan, 
ushlab turish va dastlabki qamoqning soʻng-
gi boʻlimlarda aks ettirilishi). Lekin, tan olish 
kerak, mazkur Kodeksdagi koʻplab qoidalar 
amaldagi JPK qoidalariga oʻxshash, yaʼni ular 
yangi qonunchilik yaratilishida asos vazifasi-
ni oʻtagan.

Oʻzbekiston Respublikasida 60 dan ziyod 
xalqaro hujjatlar ratifikatsiya qilindi. Inson 
huquqlari himoyasini xalqaro doirada toʻla 
kafolatlaydigan Inson huquqlari umumja-
hon deklaratsiyasi, shaxsning sud himoyasi-
da boʻlishini tartibga soluvchi Fuqarolik va 
siyosiy huquqlar toʻgʻrisidagi pakt, Bolalar 
huquqlari toʻgʻrisidagi konvensiya, Qiynoq va 
boshqa shafqatsiz, gʻayriinsoniy, insonning 
qadr-qimmatini kamsitadigan muomalaning 
barcha shakllariga barham berish toʻgʻrisi-
dagi konvensiya kabi dunyoda umumeʼtirof 
etilgan xalqaro shartnomalar shular jumlasi-
dandir. 

Oʻzbekiston Respublikasi hududida ji-
noyat-protsessual qonunchilik juda uzoq vaqt 
davomida takomillashib kelgan. “Avesto”da 
yozilgan qoidalar, shariat qonunlari, chor Ros-
siya davrida amalda boʻlgan tartiblar, sobiq 
sovet tuzumi davridagi jinoyat-protsessual 
qonunchilikning saboqlari hamda dunyodagi 
rivojlangan mamlakatlarning ilgʻor tajribalari 
mustaqil Oʻzbekiston Respublikasida mukam-
mal, inson huquq va manfaatlarini kafolatlay-
digan yangi qonun yaratilishiga asos boʻldi.

Mamlakatimizning 1994-yilda qabul qilin-
gan, oʻn uch boʻlim, 62 bob va 586 moddadan 
iborat yangi Jinoyat-protsessual kodeksi Oʻz-
bekiston Respublikasining Davlat mustaqil-
ligi haqidagi deklaratsiya hamda Oʻzbekiston 
Respublikasining Konstitutsiyasida belgilan-
gan tamoyillar va umumiy qoidalar, “Sudlar 
toʻgʻrisida”gi, “Prokuratura toʻgʻrisida”gi, “Ad-
vokatura toʻgʻrisida”gi va boshqa eng muhim 
qonunlarga asoslanadi. Xalqning xohish-iro-
dasini ifodalash, uning manfaatlariga xizmat 
qilish qoidasi amaldagi JPKning uslubiy asosi-
ni tashkil etadi. 

Oʻzbekiston jinoyat-protsessual qonun-
chiligi tarixida birinchi marta jinoyat prot-
sessining quyidagi prinsiplari alohida 2-bob-
da aks ettirildi: qonuniylik (11-modda); odil 
sudlovning faqat sud tomonidan amalga oshi
rilishi (12-modda); jinoyat ishlarini hayʼatda 
va yakka tartibda koʻrib chiqish (13-modda); 
sudyalarning mustaqilligi va ularning faqat 
qonunga boʻysunishi (14-modda); jinoyat 
ishini qoʻzgʻatishning muqarrarligi (15-mod-
da); odil sudlovni fuqarolarning qonun va 
sud oldida tengligi asosida amalga oshirish 
(16-modda); shaxsning shaʼni va qadr-qim-
matini hurmat qilish (17-modda); fuqaro
larning huquq va erkinliklarini muhofaza 
qilish (18-modda); sudda jinoyat ishlarining 
oshkora koʻrilishi (19-modda); jinoyat ish-
lari yuritiladigan til (20-modda); jinoyat ish-
larini yuritishda jamoatchilikning ishtiroki 
(21-modda); haqiqatni aniqlash (22-mod-
da); aybsizlik prezumpsiyasi (23-modda); 
gumon qilinuvchi, ayblanuvchi va sudlanuv

chining himoyalanish huquqi bilan taʼmin-
lash (24-modda); sudda ishlarni yuritishda 
tortishuv (25-modda); dalillarni bevosita va 
ogʻzaki usulda tekshirish (26-modda); prot
sessual harakatlar va qarorlar ustidan shi-
koyat qilish huquqi (27-modda). Shuningdek, 
Oʻzbekiston Respublikasi “Sudlar toʻgʻrisi-
da”gi qonunining 25-moddasi 4-qismiga mu-
vofiq, OʻzR Oliy Sudi Plenum qarorlari ushbu 
qarolarda yoritilgan masalalar boʻyicha yuza-
ga kelgan ayrim tushunmovchiliklar yuzasi-
dan tavsiya va tushuntirishlar beradi hamda 
u majburiy xarakterga ega. Biroq sudyalar 
tomonidan qabul qilinadigan har qanday sud 
qarorlari amaldagi qonunlarga toʻla rioya 
etilgan holda qabul qilinishi shart. Shu jum-
ladan, jinoyat ishlari yuzasidan chiqarilgan 
sud hukmi Jinoyat-potsessual kodeksida koʻr-
satilgan tartib-tamoyillarga toʻla mos kelishi 
kerak. Shundagina davlat nomidan chiqaril-
gan bunday hukmning qonuniyligiga shubha 
qolmaydi.

JPKning 87-moddasiga muvofiq, isbot qi
lish ishni qonuniy asoslangan va adolatli hal 
qilish uchun ahamiyatga ega boʻlgan holatlar 
toʻgʻrisidagi haqiqatni aniqlash maqsadida 
dalillarni toʻplash, tekshirish va baholashdan 
iboratdir. Demak, amaldagi qonunchilikka 
koʻra, insonni ayblash va davlat majburlovi
ning Jinoyat kodeksida nazarda tutilgan cho-
ralarini qoʻllashdan avval qonuniy tartibda 
aynan shu shaxs maʼlum bir jinoyatni sodir 
etganligi isbotlanishi lozim.

Shaxsning aybdorligini isbotlash uchun 
surishtiruv va tergov organlari tomonidan 
tergov harakatlari olib boriladi. JPKning 
23-moddasi 2-qismiga koʻra, gumon qilinuv
chi, ayblanuvchi yoki sudlanuvchi oʻzining 
aybsizligini isbotlab berishi shart emas. Bu 
ularning shaxsiy huquqi boʻlib, undan mus-
taqil ravishda yoki himoyalanish jarayoni-
da foydalanish mumkin. Gumon qilinuvchi, 
ayblanuvchi yoki sudlanuvchi tomonidan 
aybsizligi haqidagi dalillarning keltirilmasli-
gi aybdorlik dalili sifatida baholanmasligi 
kerak. Mazkur shaxslarga koʻrsatma berish, 

aybdor emasligi yoki ishning boshqa biror 
holatini isbotlash majburiyati yuklanmasli-
gi JPKning qator normalarida oʻz aksini top-
gan. Huquq-tartibot organlari ayblov uchun 
yetarli dalil toʻplay olmasalar, shaxs aybsiz 
deb eʼtirof etilishi lozim. Bundan tashqari, 
JPKning 23-moddasi 3-qismida keltirilgan 
qoidaga muvofiq, aybdorlikka oid barcha 
shubhalar, basharti ularni bartaraf qilish-
ning imkoni boʻlmasa, gumon qilinuvchi, 
ayblanuvchi yoki sudlanuvchining foydasi-
ga hal qilinadi. Mazkur qoida jinoyat va ji-
noyat-protsessual qonunlarni qoʻllash boʻ
yicha yuzaga keladigan gumon qilinuvchilar-
ga nisbatan ham qoʻllanishi mumkin. 

Sir emaski, oddiy fuqaro, avvalo, davlat 
nomidan ish koʻruvchi mansabdorlarning 
oʻzlari qonunlarni qanday bajarayotganligi-
ga eʼtibor beradi. Agar oʻsha organlar yoki 
mansabdor shaxslarning oʻzlari qonunlar-
ga boʻysunmasa, mazkur qonunlar obroʻsi-
zlanadi, yanayam toʻgʻrirogʻi, jamiyatning 
ma’naviy asoslariga putur yetadi. Demak, 
jinoyat protsessida shaxs huquqlarining ka-
folatlari, avvalo, jinoyat ishlarini yuritishga 
mas’ul boʻlgan davlat organlari va mansabdor 
shaxslar tomonidan ta’minlanishi lozim. JPK- 
ning 111-moddasida surishtiruvchi, tergov-
chi gumon qilinuvchi, ayblanuvchini soʻroq 
qilishdan oldin ularga protsessual huquq va 
majburiyatlarini tushuntirishi, surishtiruvchi, 
tergovchi, prokuror boshqa himoyachilarning 
soʻroqda ishtirok etishini ta’minlashi kerak.

JPKning 353-moddasida jinoyat ishidagi 
maʼlumotlarni oshkor qilmaslik majburiya-
ti gumon qilinuvchi, ayblanuvchi zimmasiga 
yuklanishi mumkin emasligi; himoyachining 
ishdagi maʼlumotlarini oshkor qilmaslik maj
buriyati uning gumon qilinuvchi, ayblanuvchi 
bilan boʻladigan suhbatiga taalluqli emasli-
gi; gumon qilinuvchi, ayblanuvchi tariqasi-
da ishda ishtirok etishga jalb qilish haqida 
qaror chiqarish vaqtida ularning huquqlari 
tushuntirilishi zarurligining mustahkamlan-
ganligi; dastlabki tergov materiallari bilan 
tanishib chiqqandan soʻng iltimoslar qilish 

huquqining belgilanganligi; sudlanuvchiga 
uning huquqlari tushuntirilishi; sudlanuvchi-
ga oxirgi soʻz huquqining berilishi va boshqa 
meʼyorlar shaxs huquqlarining qonuniy kafo-
latlanganligidan dalolat beradi. 

Maʼlumki, aybiga iqror bo‘lish amaliyoti 
sobiq sovet mamlakatlarida oʻtgan asrning 
30-40-yillarida davlat siyosati darajasiga 
koʻtarilgan [2]. Chunonchi, zulmatli, omma-
viy qatagʻon yillarida shaxsning aybiga iqror 
boʻlishi uchun rasmiy ravishda ularga nis-
batan “jismoniy taʼsir” koʻrsatish usullari
ni qoʻllashga ruxsat berilgan. Ana shunday 
nopok usullar oqibatida shaxs noiloj qotillik, 
oʻgʻrilik, poraxoʻrlik kabi aslida sodir qilma-
gan ogʻir jinoyatlarga ham “iqror” boʻlgan. 
Natijada oʻta mudhish ijtimoiy adolatsizlik 
yuz berib, mamlakatning eng ziyoli, erkse-
var kishilariga “xalq dushmani” degan tamgʻa 
bosilgan hamda ular qatagʻon qurboniga 
aylangan. XX asrning 80-yillaridagi “oʻzbeklar 
ishi”, “paxta ishi”da ham begunoh kishilar-
dan turli noqonuniy usullar bilan aybiga 
iqrorlik koʻrsatmalari olingan. Aslida, puch 
koʻzboʻyamachilik boʻlgan bu qatagʻon mam-
lakatimizning koʻplab sofdil va mehnatkash 
kishilariga zahmat yetkazdi. 

Mustaqillikka erishilganidan soʻng Oʻz-
bekiston Respublikasida bunday salbiy ho-
latlarga barham berildi. Amaldagi Jinoyat-
protsessual kodeksining bir qator moddala
rida ham aybga iqrorlik toʻgʻrisidagi qoidalar 
keltirilgan. Qonunning gumon qilinuvchi va 
ayblanuvchining koʻrsatmalarini baholash 
tartibini belgilaydigan aybga iqrorlik mavjud 
dalillar majmuyi bilan tasdiqlangan taqdir
dagina, uni ayblash uchun asos qilib olinishi 
mumkinligi koʻrsatilgan. 

Aybini boʻyniga olish toʻgʻrisidagi arz bi-
lan murojaat qilish tartibi mustahkamlangan. 
Sud ayblov xulosasi oʻqib eshittirilganidan 
keyin sudlanuvchidan aybiga iqror yoki iqror 
emasligini soʻrashdan boshlanishi belgilan-
gan. JPKning 585-moddasiga koʻra, yarashuv 
toʻgʻrisidagi ishlarni yuritish boʻyicha sud 
muhokamasida sud gumon qilinuvchi, ayb

lanuvchi, sudlanuvchi oʻz aybiga ixtiyoriy 
iqror boʻlganligini aniqlashi lozim. Adolat 
va haqiqat qaror topishi uchun jinoyat prot-
sessining barcha bosqichlarida qonunlarga 
ogʻishmay amal qilinishi, har bir jinoyat ishi 
sinchiklab oʻrganilishi, tekshirilishi va har 
bir shaxsning sodir etgan jinoiy qilmishiga 
yarasha odil sudlov hukmi chiqarilishi talab 
etiladi. Odil sudlov deganda, jinoyat ishlarini 
qonun, ichki ishonch va huquqiy ongga mu-
vofiq mazmunan koʻrish hamda hal qilish tu
shuniladi.

Jinoyat-protsessual qonunchilikda “ado
lat” atamasi birinchi bor tilga olindi. Adolat 
axloq va huquq kategoriyasi sifatida axlo-
qiy-huquqiy munosabatlarni nazorat qilib 
turuvchi, odamlarning faoliyatiga baho beru-
vchi zaruriy oʻlchovdir [3]. Oʻzbekiston Res-
publikasi Oliy sudi Plenumining “Sud hukmi 
toʻgʻrisida”gi qarorida shaxsning qadr-qim-
matini hurmat qilishga oid muhim koʻrsat-
malar berildi. Ushbu qarorda sud insonning 
sha’ni va qadr-qimmatini kamsitadigan, 
uning shaxsiy hayotiga taalluqli maʼlumot
lar tarqalib ketishiga olib keladigan, unga 
maʼnaviy azob-uqubat yetkazadigan maʼlu-
motlar ishdagi dalillarga oid boʻlmasa, hukm-
da koʻrsatishga haqli emasligi belgilandi. 

JPKning 455-moddasiga binoan, barcha 
hukmlar oldiga uch talab qoʻyiladi: hukm-
lar qonuniy, asosli va adolatli boʻlishi shart.  
Z.F. Inogʻomjonovaning quyidagi fikrlari 
hukmga qoʻyilgan mazkur talablarning aha
miyatini toʻla ifodalaydi: “1) hukm faqat bi
rinchi instansiya sudining saylangan yoki 
tayinlangan mustaqil sudyalari tomonidan 
hayʼatda yoki yakka tartibda, faqat qonun-
da belgilangan shart-sharoitlarda va qonun-
ga muvofiq qabul qilinadi; 2) shaxsni ayb-
dor deb topib, jazoga tortish yoki aybsiz 
deb topib, oqlash faqat sud hukmi bilan hal 
qilinadi; 3) hukm respublika nomidan chiqa-
riladigan yagona hujjatdir. Demak, hukmning 
qonuniyligi, asosliligi va adolatliligi zamini-
da davlatning obroʻyi, xalqparvarligi hamda 
adolatpeshaligi yotadi. Shundan kelib chiqib, 

hukmni siyosiy ahamiyatga ega boʻlgan hujjat 
deb atash ham mumkin” [4]. 

Davlat ayblovini quvvatlash funksiyasi-
ni maqbullashtirish borasida soddalashtiril-
gan sud ish yurituvlari tartibiga oʻtish ham 
ahamiyatli. Koʻp davlatlarda agarda ayblanu-
vchi ogʻir jinoyatlar sirasiga kiritilmagan 
va uncha ogʻir boʻlmagan jazo tayinlashni 
nazarda tutuvchi jinoyatni sodir etganlikda 
oʻzini aybdor deb tan olgan boʻlsa, bunday 
ishlarda prokurorning ishtiroki talab etil-
masligi bilan bogʻliq amaliyot mavjud.

Masalan, GFRda bunday sud jarayonlari 
jazo tayinlash haqidagi sud buyruqlari, Fran-
siyada jinoiy jazo buyrugʻini qoʻllash ish yu-
rituvi, Italiyada taraflar kelishuviga koʻra jazo 
tayinlashning qisqartirilgan muhokamasi, 
Angliya va AQShda summar ish yurituvi deb 
yuritiladi.

Jinoyat ishlari boʻyicha sudlar tomonidan 
2020-yilda 16644 nafar (43,6 %), 2021-yilda 
25716 nafar (42,0 %), 2022-yilda 30680 na-
far (40,9 %) shaxslarga nisbatan ijtimoiy xavfi 
katta boʻlmagan jinoyat ishlari koʻrilgan boʻl-
sa, qayd etilgan yillarda tegishlicha 10218 na-
far (26,8 %), 16202 nafar (26,4 %) va 19496 
nafar (26,0 %) shaxsga nisbatan uncha ogʻir 
boʻlmagan jinoyat ishlari koʻrilgan [5].

 Kelgusida qonunchilikka sodir etilgan ji-
noyatning ijtimoiy xavflilik darajasi, shuning-
dek, ayblanuvchi va jabrlanuvchining pozit-
siyasidan kelib chiqqan holda prokurorning 
sud jarayonlarida ishtirok etishi bilan bogʻliq 
normalarning kiritilishi ham mavjud muam
moning yechimini bergan boʻlar edi. Aks hol-
da, prokurorning bir sud majlisida uzluksiz 
ishtirokini sifatli va samarali taʼminlash bilan 
bogʻliq muammoning yechimini topish mush-
kulligicha qoladi.

GFR JPKni oʻrganish ushbu davlatda pro
kuror tomonidan eʼlon qilinadigan ommaviy 
ayblov bilan bir qatorda xususiy ayblov insti-
tuti ham mavjudligini koʻrsatdi.

Tadqiqot natijalari tahlili
Statistik maʼlumotlarga koʻra, dunyoda 

har soatda taxminan 200 mingta jinoyat sodir 

etiladi. Oʻtgan yil davomida esa 450 millionga 
yaqin jinoyat sodir etilganligi roʻyxatga olin-
gan [6]. Demak, ulkan hajmdagi vazifalarni 
amalga oshiruvchi sudlarning ayblov huk-
mlari qonuniyligi, asosliligi va adolatliligi-
ni taʼminlashi eng murakkab va masʼuliyatli 
vazifalardan biri sanaladi. Chunki Oʻzbekiston 
Respublikasi Konstitutsiyasiga asosan, inson, 
uning hayoti, erkinligi, shaʼni, qadr-qimmati 
va boshqa ajralmas huquqlari oliy qadriyat-
dir. Oʻzbekiston Prezidenti Sh.M. Mirziyoyev 
taʼkidlaganidek, sud binosiga kelgan har bir 
inson Oʻzbekistonda adolat borligiga ishonib 
chiqib ketishi kerak. Bu – Prezident talabi [7]! 

Mamlakatimizda sud hukmida hal etilishi 
kerak boʻlgan masalalar doirasiga oid muam
molarning toʻliq hal etilmaganligi, bu borada 
jinoyat-protsessual huquq nazariyasida oʻzaro 
ziddiyatli normalarning mavjudligi, apellatsi-
ya, kassatsiya tartibida berilayotgan shikoyat 
va protestlar salmogʻining yuqoriligi, maz-
kur sud instansiyalarida ayblov hukmlariga 
oʻzgartish kiritish yoki ularni bekor qilish ho-
latlarining ortib borayotganligi, jinoyat ishi-
da ishtirok etayotgan fuqarolar huquq va qo
nuniy manfaatlarining protsessual kafolatla
rini taʼminlash zarurati bugungi kunda hukm
ga, uning qaror qismiga qoʻyilgan talablarni 
kuchaytirish zarurligini koʻrsatadi. 

Masalan, hukmning inson huquqlari-
ni muhofaza qilishdagi ahamiyati shundaki, 
ayblanuvchi uning aybi isbotlanmagunicha 
aybsiz hisoblanadi.

Sud hukmi fuqaro aybdor deb eʼlon qilini-
shi va jinoiy jazoga tortilishi mumkin boʻlgan 
yagona hujjat boʻlganligi uchun ham katta 
ahamiyatga ega va Gʻ.A. Abdumajidov taʼkid-
laganidek, “... sud va huquqni muhofaza qi-
luvchi idoralar faoliyati samaradorligi ular 
qabul qilgan qarorlarning odilligi bilan belgi-
lanadi” [8].

Yangi qonunchilikka koʻra, sudda ishlar 
tortishuv prinsipi asosida yuritiladi, yaʼni 
ishlarni koʻrish taraflarning oʻzaro tortishu-
vi asosida amalga oshiriladi. Bunda ayblov 
funksiyasini prokuror va jamoat ayblovchisi, 

himoya funksiyasini sudlanuvchi, himoyachi, 
jamoat himoyachisi, ishni hal qilish funksi-
yasini esa sud bajarishi koʻzda tutiladi. 

Sudda jinoyat ishlarini yuritishda torti-
shuv prinsipini toʻliq amalga oshirish unda 
himoyachining ishtirok etishini taqozo eta-
di. Oʻzbekiston Respublikasining 2000-yil 
14-dekabrdagi 162-II-son qonuniga koʻra, 
oʻzgartirish va qoʻshimchalar kiritilgan “Sud-
lar toʻgʻrisida”gi qonunning yangi tahriri qo
nuniy kuchga kirmagan sud hujjatlarini qayta 
koʻrish institutlaridan biri sifatida apellatsiya 
instansiyasi sudini joriy etdi. 

I.Y. Foyniskiy apellatsiyaga taʼrif berib, 
shunday degan edi: “Apellatsiya deganda 
yuqori turuvchi instansiya sudi tomonidan 
quyi sudning shikoyat keltirilgan, uzil-ke
sil kuchga ega boʻlmagan hukmining faktik 
hamda yuridik asoslarga koʻra, biroq kelti-
rilgan shikoyat doirasida qayta koʻrilishi tu
shuniladi. Apellatsiya instansiyasi birinchi 
instansiya sudi kabi ishni mazmunan koʻra-
di va quyi sud hukmini mutlaqo oʻzgartirishi 
mumkin boʻlgan hukm qabul qilishi mum-
kin. Apellyatsiyaning vazifasi sud hukmining 
adolatli boʻlishini taʼminlovchi qoʻshimcha 
kafolatdir. Ushbu kafolat yuqori turuvchi ins
tansiyaga qoʻshimcha tajriba va nisbatan ye-
tuk bilimni jalb qilishni anglatadi”. 

Jinoyat ishlarini apellatsiya tartibida qay
ta koʻrish bosqichi odil sudlovni taʼminlash 
kafolatlaridan biri boʻlib, ushbu instansiya 
sudida ishlarni mazmunan sud tergovi oʻtka-
zish orqali qayta koʻrish tartibi qisqa mud-
datlar ichida sud xatolarini bartaraf etish im-
konini beradi. Respublika sudlari tomonidan 
apellatsiya tartibida 2020-yilda 4 029 nafar 
shaxsga nisbatan 3 108 ta, 2021-yilda 11 619 
nafar shaxsga nisbatan 8 652 ta, 2022-yilda 
15 285 nafar shaxsga nisbatan 10 933 ta ji-
noyat ishi koʻrilgan. Ushbu instansiya sudida 
koʻrilgan ishlar boʻyicha 2020-yilda 1 241 na-
far, 2021-yilda 3 579 nafar, 2022-yilda 5 163 
nafar shaxsga nisbatan sud qarorlari bekor 
qilingan yoki oʻzgartirilgan. Milliy qonun-
chiligimizning hukmni eʼlon qilish va tara-

flarga topshirish tartibiga oid normalarida 
belgilangan qoidalar sud-prokuror amaliyoti-
da turli ziddiyatli muammolarning kelib chiq-
ishiga sabab boʻlmoqda.

JPKning 473-moddasi hukmni eʼlon qilish 
tartibiga oid qoidani belgilagan boʻlib, ush-
bu normaga asosan, sud hukmni imzolagani
dan keyin sud majlisi zaliga qaytib chiqadi 
va raislik qiluvchi yoki xalq maslahatchisi 
hukmning qaror qismini eʼlon qiladi. 

Prezidentining 2020-yil 29-dekabrdagi 
Oliy Majlis va xalqimizga yoʻllagan Murojaat-
nomasida 2021-yilda sud-huquq sohasidagi 
islohotlar davom ettirilishi taʼkidlab oʻtilgan 
edi. Murojaatda aytib oʻtilganidek [9], “Ji-
noyat ishlari boʻyicha sud qarorlarini qayta 
koʻrish institutining takomillashtirilishi mu-
nosabati bilan Jinoyat-protsessual kodeksiga 
oʻzgartirish va qoʻshimchalar kiritish toʻgʻrisi-
da”gi 664-sonli, “Sud qarorlarini qayta koʻr-
ish institutining takomillashtirilishi munosa-
bati bilan Maʼmuriy javobgarlik toʻgʻrisidagi 
kodeksga oʻzgartirish va qoʻshimchalar kiri
tish haqida”gi 665-sonli Qonunlari davlat 
rahbari tomonidan imzolanib, amaliyotga 
joriy qilindi.

 Mazkur qonunlar bilan sud hukmlari, 
ajrim va hal qiluv qarorlarini qayta koʻrib 
chiqish institutining “bir sud – bir instansiya” 
tamoyili asosida isloh qilinganligi sud qaror-
larining qonuniyligi, asosliligi va adolatliligini 
tekshirish borasida yangi davrni boshlab ber-
di. Bu bilan sudlar tomonidan qabul qilingan 
hukm, ajrim va hal qiluv qarorlarini “nazorat 
instansiyasida” koʻrib chiqish kabi sud tizimi-
ga xos boʻlmagan, oʻz nomi bilan sud mus-
taqilligiga shubha tugʻdiruvchi instansiyadan 
xoli boʻldi.

Amaldagi qonunlarimizga koʻra, bun-
dan keyin ishlar birinchi instansiya sudida 
koʻrilgach, ularning qonuniyligi, asosliligi va 
adolatliligi apellatsiya va kassatsiya instan-
siyasida koʻrib chiqilishi mumkin. Bu sud
yalardan har bir ishni sinchkovlik bilan koʻrib 
chiqib, qonuniy va adolatli qaror qabul qi
lishni talab qiladi. Zero, chiqarilgan sud qaro-

ri fuqarolarning huquq va erkinliklariga uz-
viy bogʻliq. Qonun talablariga rioya etilmas-
dan chiqarilgan ayblov hukmi keyinchalik 
hukmning qonuniyligi, asosliligi va adolatlili-
giga baho beruvchi sud instansiyalari tomoni-
dan bekor qilinib, oqlov hukmi chiqarilishi, 
jinoyat ishi boʻyicha javobgarlikka tortilgan 
shaxsning noqonuniy javobgarlikka tortilgan-
ligi, asossiz qamoqda saqlanganlik kabi salbiy 
holatlar fuqarolarning huquq va erkinliklari 
buzilishiga olib kelishi mumkin.

Oʻzbekiston Respublikasi Oliy Sudi Ple-
numining 23.05.2014-yildagi 7-sonli “Sud 
hukmi toʻgʻrisida”gi qarorining 34-bandida 
JPKning 473-moddasi faqat hukmning qaror 
qismini eʼlon qilish tartibini nazarda tutishi 
haqida sudlarga tushuntirish berilgan.

Milliy qonunchilik talablariga asosan 
(oʻrganilgan deyarli barcha davlatlar qonun-
chiligidan farqli ravishda), hukmning toʻliq 
matni emas, balki uning qaror qismi oʻqib 
eshittirilishi belgilab qoʻyilgan.

JPKning 475-moddasiga ko‘ra, hukm eʼlon 
qilinganidan keyin uch sutkadan kechiktiril-
may, hajmi katta boʻlgan taqdirda esa oʻn sut-
kadan kechiktirilmay, uning nusxasi mahkum 
va oqlangan shaxsga berilishi lozim. Boshqa 
taraflarga hukm nusxasi yoki uning koʻchir-
masi shu muddatda ularning iltimoslariga 
asosan beriladi. 

JPKda mahkum, oqlangan shaxs bilan bir 
qatorda jabrlanuvchi tomonidan apellatsiya 
shikoyati ularga hukmning koʻchirma nusxa-
si topshirilgan kundan eʼtiboran yigirma sut-
ka ichida berilishi mumkinligi haqidagi qoida 
belgilangan boʻlsa-da, Kodeksning 475-mod-
dasida taraflar tengligi tamoyiliga zid rav-
ishda qatʼiy muddat ichida hukm nusxasini 
jabrlanuvchiga berish qoidasi oʻz aksini top-
magan.

Oʻz navbatida, oʻrganilgan davlatlar
ning protsessual qonunchiligida belgilangan 
qoidalardan farqli ravishda hukm nusxasi
ning himoyachi va prokurorga topshirilishi 
milliy normada belgilab qoʻyilmagan. Bu esa 
yuqorida qayd etilganidek, nafaqat amaliyot-

da koʻplab muammolarga sabab boʻlmoqda, 
balki JPKning 25-moddasida belgilangan “sud 
xolislik va begʻarazlikni saqlagan holda, taraf
lar protsessual majburiyatlarini bajarishlari 
uchun zarur sharoitlar yaratib beradi”, deb 
belgilangan qoidaga ham zid, bizning fikri
mizcha.

A.V. Smirnov va K.B. Kalinovskiylarning 
fikriga koʻra, agarda hukm hajmi katta boʻlib, 
uni oʻqib eshittirish uzoq vaqt talab qilsa, 
hukmni tik turgan holda tinglash muayyan 
qiyinchiliklar tugʻdiradi. Bunday hollar-
da JPKning 257-moddasi 2-qismiga binoan 
(Sud majlisining reglamenti), raislik etuvchi 
umumiy qoidadan chekinishi mumkin. Bun-
dan tashqari, raislik etuvchi tomonidan tanaf-
fus eʼlon qilinishi va soʻngra hukmni oʻqib 
eshittirish davom ettirilishi mumkin.

Xuddi shunga oʻxshash qoidalar Estoniya, 
Armaniston, Ozarbayjon, Gruziya, Qirgʻizis-
ton, Moldova, Belarus, Ukraina Respublikalari 
jinoyat-protsessual qonunchiligida ham bel-
gilangan.

Xalqaro standartlar shikoyat qilish huquqi 
oqilona muddatlarda sud qarori hamda sud 
bayonnomasi bilan tanishish imkoniyatining 
yaratilganligi bilan toʻgʻridan toʻgʻri bogʻliq 
ekanligini belgilaydi.

Milliy qonunchiligimizda JPKning 475-mod
dasida hukm nusxasini ishda taraf hisoblan
gan prokuror va himoyachiga ham berish 
muddatlari qayd etilishi zarur, deb hisoblay-
miz.

JPKning apellatsiya shikoyati yoki protesti 
hukm eʼlon qilingan kundan eʼtiboran yigir-
ma sutka ichida berilishi mumkinligini belgi-
laydi. Bunda muddatning oʻtishi hukm eʼlon 
qilingan kundan eʼtiboran boshlanadi.

Qozogʻiston Respublikasi JPKning 402-mod
dasi, RF JPKning 310-moddasi 1-qismi, Es-
toniya JPKning 304- va 315-moddalari, GFR 
JPKning 260-moddadan farqli ravishda milliy 
qonunchilikning 473-moddasi sud masla-
hatxonadan sud majlisi zaliga qaytib kirib, 
hukmning faqat qaror qismini oʻqib eshittiri-
shi haqidagi qoidani mustahkamlagan. Bunda 

ishda ishtirok etuvchi taraflar sud hukmining 
asoslantirish qismida keltirilgan vajlar haqi-
da tasavvurga ega ham boʻlmaydi. Natijada 
sud zalida hukmning faqat qaror qismi oʻqib 
eshittirilishi va hukm nusxasini taraflar, shu 
jumladan, prokurorga taqdim etish mud-
datlari belgilanmaganligi aksariyat hollarda 
taraflarning sud hujjatiga apellatsiya shi-
koyati, protesti keltirish vakolatini toʻlaqon-
li amalga oshirishiga oʻz taʼsirini oʻtkazmay 
qolmaydi. Bu esa taraflar tengligi tamoyiliga 
ham zid hisoblanadi.

Mazkur masalada bir qator muammo-
lar mavjudligini Oʻzbekiston Respublikasi 
Oliy sudi Plenumining 2021-yil 20-apreldagi 
“Sudlar tomonidan jinoyat ishlarini apellat-
siya tartibida koʻrish amaliyoti toʻgʻrisida”gi 
13-son qarorining 7-bandida berilgan tu
shuntirishlardan ham koʻrish mumkin.

Jumladan, Plenum qarorining ushbu ban-
dida “Qonun apellatsiya shikoyati berish 
huquqini amalga oshirish muddatini mahkum, 
oqlangan shaxs va jabrlanuvchiga hukm nus
xasini topshirish fakti bilan bogʻlaganligi sa-
babli ishdagi materiallar (masalan, sud majlisi 
bayonnomasi) bilan tanishgandan soʻng “aso-
siy” shikoyat (protest) taqdim etilishini koʻr-
satib, “dastlabki” apellatsiya shikoyati (pro-
testi) berilishi qonunda nazarda tutilmagan”, 
mazmunidagi tushuntirish qayd etilgan. 

Bizning fikrimizga koʻra, aynan sud huk-
mi va sud majlisi bayonnomasining (agarda 
bayonnoma bilan tanishish istagi bildirilsa) 
qonunda belgilangan muddatlarda taqdim eti
lishi “dastlabki” apellatsiya shikoyati (protes-
ti) berilishining oldini olishga xizmat qiladi.

Amaldagi Jinoyat-protsessual kodeksi qa-
bul qilingunga qadar (1922-yil va 1959-yilda 
qabul qilingan JPKlar) kassatsiya instansi-
yasi mustaqil bosqich, nazorat instansiyasi 
“qoʻshimcha” bosqich deb nomlansa-da, u 
ham mustaqil bosqichni tashkil etgan [10]. 
Hukm, ajrim va qarorlarning qonuniyligi, 
asosliligi va adolatliligini tekshirish jinoyat 
protsessining mustaqil, toʻrtinchi bosqichi 
deb eʼtirof etilganligi va uning oʻziga xos xu

susiyatlari quyidagilardan iborat: apellatsiya, 
kassatsiya va qayta kassatsiya tartibida ish 
yuritish (yangi ochilgan holatlar munosaba-
ti bilan jinoyat ishlarini qayta harakatga kel
tirish) yuqori instansiya sudlari deb nomla
nib, hukm, ajrim va qarorlarning qonuniyligi, 
asosliligi va adolatliligini tekshirish turlari 
deb belgilanganligi, shuningdek, sud qaror-
lari ustidan shikoyat berish va protest bildi
rish huquqi hamda uning taʼminlanishi bir xil 
protsessual tartibda amalga oshirilishi. 

Bundan tashqari, yuqori instansiya sud-
larida ish koʻrishda prokurorning ishtirok eti-
shi lozimligi; yuqori instansiya sudlari hukm, 
ajrim va qarorlarning qonuniyligi, asosliligi 
va adolatliligini tekshirishda jinoyat ishi ma-
teriallari hamda taqdim qilingan qoʻshimcha 
materiallarga asoslanishi, shuningdek, apel-
latsiya, kassatsiya va qayta kassatsiya instan-
siyalari (yangi ochilgan holatlar munosabati 
bilan jinoyat ishlarini qaytadan harakatga 
keltirish) uchun hukm, ajrim va qarorlarning 
qonuniyligi, asosliligi va adolatliligini tek-
shirishda bir xilda ishni koʻrish chegarasi va 
talabi qoʻyilganligini koʻrish mumkin. 

Taʼkidlash joizki, birinchi instansiya sudi, 
apellatsiya yoki kassatsiya instansiyasi sud-
larida ishlarni yuritishda umumiy oʻxshash-
liklar bilan bir qatorda jiddiy farqli jihatlar 
ham mavjud. 

Ushbu farqlar quyidagilardan iborat:
birinchidan, apellatsiya ish yurituvida bi

rinchi instansiya sudining qonuniy kuch-
ga kirmagan hukm va ajrimlari koʻriladigan 
boʻlsa, kassatsiya ish yurituvida esa birinchi 
instansiya sudlarining apellatsiya tartibi-
da koʻrilgan hukm va ajrimlari, shuningdek, 
apellatsiya instansiyasi sudining hukm va 
ajrimlari koʻriladi;

ikkinchidan, apellatsiya va kassatsiya ins
tansiyasi sudlarida ishlarni koʻrish predmeti, 
chegarasi va ishlarni koʻrish tartibidagi jihat-
lar shu instansiyalarga xos tarzda belgilan-
gan;

uchinchidan, apellatsiya instansiyasi sudi-
da ishlar sud tergovini oʻtkazish, taraflarning 

muzokara soʻzi, sudlanuvchining oxirgi soʻzi 
va sud hujjatini qabul qilish kabi jarayonlar-
ni oʻz ichiga olgan holda mazmunan qayta 
koʻriladi; kassatsiya sud instansiyasida esa 
sud muhokamasi yuqorida koʻrsatilgan ayrim 
jarayonlar oʻtkazilmagan holda amalga oshi
riladi va oʻzining qonunchilikda belgilangan 
strukturasiga ega boʻladi;

toʻrtinchidan, apellatsiya va kassatsiya ins
tansiya sudlarining vakolatlari, dalillarni ba-
holash hamda sud hujjatlarini qabul qilish va-
kolatlarida ham jiddiy farqli jihatlar mavjud.

Agar birinchi instansiya sudi tomonidan 
sud tergovining toʻliq emasligi yoki bir yoq
lamaligi yoxud protsessual buzilishlarga 
yoʻl qoʻyilgan boʻlsa, apellatsiya instansiyasi 
sudi toʻliq yoki qisman sud tergovini oʻtka-
zish yoʻli bilan boʻshliqlarning oʻrnini toʻldi-
rish, protsessual buzilishlarni bartaraf etish 
choralarini koʻradi va shu maqsadda bir qa-
tor sud harakatlarini amalga oshirishi mum-
kin. 

Shuningdek, apellatsiya instansiyasi sudi 
ishlarni koʻrish natijasi boʻyicha ayblov huk-
mini chiqarish vakolatiga ham ega.

Kassatsiya instansiyasi sudi esa sud ter-
govini oʻtkazish vakolatiga ega emas. Mazkur 
instansiyada kassatsiya shikoyati yoki protes-
ti ishda mavjud dalillar va qoʻshimcha taqdim 
etilgan materiallar asosida tekshiriladi. 

OʻzR JPKning 25-moddasi 1-qismiga mu-
vofiq, birinchi instansiya sudining sud maj
lisida, shuningdek, ishlar yuqori sudlarda 
koʻrilayotganda, ish yuritish taraflarning 
oʻzaro tortishuvi asosida amalga oshiriladi. 
OʻzR JPKning 25-moddasida tortishuv faqat 
ishlar sudda koʻrilishida amal qilishi taʼkid-
langan. Tortishuv prinsipi faqat sud jarayo-
niga emas, protsessning barcha bosqichlari-
ga ham tatbiq etilishi lozim. Shunga mos ra
vishda, bizningcha, JPKdagi gumon qilinuv-
chi, ayblanuvchi, sudlanuvchi va himoyachin-
ing huquq va majburiyatlari bayon etilgan 
moddalar qaytadan koʻrib chiqilishi, ularga 
zarur qoʻshimcha va oʻzgartirishlar kiritili-
shi shart. “Tortishuv prinsipi va tomonlar

ning tengligi faqat sud muhokamasi jarayoni-
da emas, balki dastlabki tergov bosqichida 
ham amal qilishi kerak. Jinoyat-protsessual 
qonunchilikda dastlabki tergov bosqichida ji-
noyat sudlovidagi tomonlar va ularning pro-
tsessual holatlari, jinoyat protsessida shaxs
ning huquqlari kafolatlanishini aniq belgi-
laydigan normalar boʻlishi maqsadga mu-
vofiqdir” [11].

Xulosalar
Milliy maʼnaviyatimizdagi eng yaxshi qad

riyatlardan biri – hayotdagi muammolarni 
kechirimlilik va yarashuv yoʻli bilan hal qi
lishdir. Agar shaxs birinchi marta jinoyat so-
dir etgan boʻlsa va aybiga iqror boʻlib, zararni 
toʻliq qoplasa, chin dildan pushaymon boʻlib, 
kechirim soʻrasa, jabrlanuvchi uning qilm-
ishini kechirib, yarashish istagini bildirsa, 
albatta, har ikki tomon yutadi [12]. Z.F.  Ino
gʻomjonovaning: “Yarashuv institutining yana 
bir ahamiyati shundaki, jinoyat ishi sodda-
lashtirilgan tartibda, tezkorlik bilan, qisqa 
muddatlarda dastlabki tergovdan oʻtkaziladi. 
Soʻng sudda mazmunan koʻrilib, shu bosqich-
da qonuniy nihoyasini topadi, natijada ortiq-
cha sansalorlik barham topadi. Eng asosiysi, 
inson taqdiriga sudlanganlik tamgʻasi bosil-
maydi” [13], degan fikrlarini qoʻllab-quvvat-
laymiz. B.H.  Poʻlatovning yarashuv toʻgʻrisi-
dagi sud qaroriga shikoyat qilish tartibini 
belgilash, yarashuv ishlarini koʻrishga ixtisos
lashgan maxsus yarashuv sudyalarini joriy 
etish [14], S.M.  Saxaddinovning protsessual 
yarashuvni takomillashtirishga bagʻishlan-
gan ilmiy tadqiqot ishidagi yarashuv ruxsat 
etilgan qilmishlar doirasini kengaytirish [15] 
toʻgʻrisidagi takliflari ham tahsinga loyiq. 

Oʻzbekiston Respublikasining 1994-yil-
da qabul qilingan hamda 2022-yilda oʻzgar
tirish va qoʻshimchalar kiritilgan JPKda inson 
huquqlari, erkinliklari va qonuniy manfaatla-
rini kafolatlashga keng oʻrin berilgan. 

Xulosa qilib aytganda, amaldagi JPK faqat 
inson, uning ehtiyoj va manfaatlariga xizmat 
qiladi. Lekin bu qoidalarni takomillashti
rish, ularni yanada demokratlashtirish biz, 

huquqshunoslar oldidagi dolzarb vazifalar-
dan biridir. Oʻzbekiston Respublikasi qonun 
hujjatlarida inson omili eng asosiy oʻrinda 

turadi va u bundan buyon olib boriladigan 
sud-huquq tizimidagi islohotlarning maz-
mun-mohiyatini tashkil etadi. 

